
 

 
 

HEZKUNTZA SAILA HEZKUNTZA SAILA 

INFORMAZIO-OHARRA, HAUTATUTAKO PERTSONEN BEHIN-BEHINEKO 
ZERRENDAREN AURKA ERREKLAMAZIOAK JARTZEKO EPEAN PLANTEATUTAKO 
GAIEI BURUZKOA 

Esleipeneko hizkuntza-eskakizuna: 

Salbuespenezko prozesuan 1. eta 2. hizkuntza-eskakizuneko plaza-kupo bat esleitu da 
(deialdian aurreikusitako hizkuntza-eskakizun bakoitzeko plaza-kopuruaren arabera). Esleipen 
horrek EZ du baldintzatuko eskuratu daitezkeen lanpostuen hizkuntza-eskakizuna: 

- ikasturte-hasierako esleipenetan (baldin eta eskatzen den hizkuntza-eskakizuna 
badute eta hautatutako pertsona guztiak esleipendun izan badaitezke bi hizkuntza-
eskakizunetako plazak dituzten espezialitateen kasuan) 

- lekualdatze-lehiaketetan (baldin eta aukeratutako lanpostuaren hizkuntza-
eskakizuna badu). 

 

Ordezkoen zerrendak: 

- Pertsona bat espezialitate batean hautatua bada, ezingo da ordezko gisa agertu 
beste espezialitate batean, baldin eta espezialitate horren lehentasun-ordena 
txikiagoa bada (7.5/7.6 oinarria, deialdiaren arabera). 

- Pertsona batek ez badu deialdiko lanpostuetarako eskatzen den hizkuntza-
eskakizuna, ezingo da agertu ez hautatuta, ez ordezko gisa. 

 

Berdinketak desegitea: 

Lehen enplegu-harremanaren datari dagozkion berdinketa hausteko irizpideak (4. eta 5. 
kasuak) ez dira ulertu behar data horretatik aurrera emandako zerbitzu-egunei buruzkoak, 
lehen enplegu-harremanaren hasiera-data zehatzari buruzkoak baizik. 

 

Hautatutako pertsonek bete beharreko baldintzak: 

Hautatuek deialdian aurreikusitako baldintzak betetzen dituztela egiaztatzen duen 
dokumentazioa aurkeztu beharko dute, hautatuen behin betiko zerrenda EHAAn argitaratu eta 
20 egun naturaleko epean. Eskatutako dokumentazioa aurkezten ez dutenek, edo 
dokumentazio hori aztertuta ikusten bada deialdian adierazitako baldintzaren bat betetzen ez 
dutela, karrerako funtzionario izendatua izateko eskubide guztiak galduko dituzte. 

 

Hautatutakoen behin betiko zerrenda: 

Hautatutakoen behin betiko zerrenda aldatu egin da, salbuespenezko prozesuan parte 
hartzeko izangaiek uko egin diotelako edo izangai jakin batzuei esleitutako baloratutako 
merezimenduen puntuazioen akatsak zuzendu direlako. 

Adierazi behar da gaur argitaratutako hautatutako pertsonen behin betiko zerrendak aldaketak 
izango dituela, aipatutako zerrendan sartutako pertsonek uko egin dietelako. 2023ko 
ekainaren 27ra arte (12:00ak arte) jasotako uko-egiteen ondorioz, salbuespenezko prozesu 
horretako lanpostu baten esleipendun diren ordezkoek (esleitzeko epea hasi baino lehen 
jakinaraziko zaie) ikasturte hasierako esleipenetan parte hartu ahal izango dute, hautatutako 
gainerako pertsonen baldintza berberetan. 


